
ITTRA LILL-KNISJA TA” GHAWDEX
tal-E.T. Mons. Mario Grech
Isqof ta” Ghawdex

Via Sagra flimkien fis-Sena tal-Gublew

Gheziez,

It-tbatija hija parti mill-ghagna ta’ hajjitna.

Minbarra t-tbatija tal-gisem u tal-qalb, ghalina l-Insara hemm dik it-tbatija li ngarrbu
minhabba li ahna dixxipli ta” Kristu. Ix-xhieda Nisranija tiswa qatigh.

Hija din it-tbatija li permezz taghha niehdu sehem mit-tbatija ta” Kristu: hija t-tbatija
tal-imhabba li tinghata; hija tbatija li permezz taghha naghtu hajja u tama lill-
proxxmu. Fil-fatt il-hniena tal-Missier intweriet lilna permezz tal-passjoni ta” Ibnu I-
Wahdieni. Huwa biss jekk ahna nitheggu minn din l-istess passjoni li nistghu nhennu
bhall-Missier.

B’dan il-hsieb naghmel sejha lil kulhadd, imma b’'mod partikulari lill-familji taghna,
ghall-Via Sagra Djocesana 1i ser issir il-Hadd 13 ta’” Marzu 2016, flI-4.00pm, minn
quddiem is-Santwarju Ta’ Pinu. F'dan il-Gublew Straordinarju tal-Hniena
nistedinkom sabiex ilkoll nissiehbu mal-mixja ta’ Kristu lejn il-Kalvarju u
nimmeditaw il-passjoni tieghu, 1i permezz taghha wera hniena maghna u mad-dinja
kollha.

Bl-intercessjoni tal-Madonna Ta’ Pinu, nitolbu lill-Feddej taghna halli jkebbes lil
qalbna b’din l-istess passjoni, biex bhala dixxipli ma neghjewx mexjin warajH
nerfghu s-salib, u biex bhalu nkunu lesti nbatu ghall-imhabba lejn 1-ohrajn.

Naghtikom il-barka tieghi.

Moghtija mill-Kurja tal-Isqof, il-Belt Victoria, illum, il-Gimgha 4 ta’ Marzu 2016.

% Mario Grech
Isqof ta” Ghawdex

NB. Biex tinqara fil-quddies tas-Sibt filghaxija u I-Hadd, 5 u 6 ta” Marzu 2016.



